
Asmakizuna

24 orduan izaten dut bisita. Lagun on eta atsegina iza-
ten saiatzen naiz. Inoiz bertan behera utziko ez
zaituzten horietakoa !

Herri honetako beste asko bezala, oso kuriosoa naiz.
Getaian bada besteen kontu asko dakienik, baina nik
adina nehork ere ez daki. Guztiak gainditzen ditut !!

Txikiteozaleek, eguneko bi zirkuitoei hasiera
eman aurretik bisita egiten didate, eta batzuetan, gibela
zertxobait lasaitzeko, komodin gisa ere erabiltzen
naute.

Asko dira, udan, hondartzatik etxeruntzko bidean
bisita egiten didatenak, afaldu aurretik, solasean
aritzeko. Neguan, tabernetako burrunbaz urrundu na-
hian eta haize fresko pixkat hartzeko, nigana hurbiltzen
zarete.

ltsasoan mareak egiten aritzen diren arrantzaleen
andre, seme-alaba edo neska-lagunen adiskide fidela
nauzue. Herrian bizi diren arrantzale sutsuen gora
beherak ere maiz jakiten ditut : txibien prezioa zen-
batean dagoen, batak eta besteak zenbat harrapatu
dituen, naiz eta azken informazio hau jakiten zail xa-
marra izaten zaidan, guztiak, gezurretan harrapatzen
baititut ! batari 5 esaten die, besteari 9 eta urrengoari 7,
ai ama...

Bikote maiteminduek ere asko apreziatzen naute.
Zenbat elkarrizketa erromantiko entzun ote ditut ...eta
izkutuan emaniko muxu goxoak ikusi? mila, kontatzerik
ere ez dago.

Oso alaia banaiz ere, triste jartzen nauten egoe-
rak jasan behar izaten ditut noizean behin: nigana
haserretzera edo marrua egitera etortzen direnak,

bikote harremanak bertan behera nire antzinean uzten
dituztenak, pipa azalak burutik behera botatzen dizki-
datenak, edo " babo puta " eta " melokotoi puta " ozen-
ka errepikatzen ibiltzen direnak.

Politiko ezagun edo negozio gizonei buruz infor-
mazioa nahi duzue ? ai gaixoak ! ez dizuet ba ezertxo
ere kontatuko. Guztiz konfidentziala da. Hori bai,
negoziazio garrantzitsu anitzetan parte hartu izan dut :
Kofradia berria egin edo ez, markesaren etxea museo
bihurtu ala gazte gela ? ...azken aldian darabilten elka-
rrizketa, Gaztetape hondartzako proiektua da. Bai,
bai..., dike berri bat eraikitzeko asmotan daudela
entzun diet, hondartza handitu asmoz..., edo konstruk-
toreei lan pixka bat eman diezaieten..., dirua gas-
tatzeko gogoa dutela dirudi, baina gai honi buruz, oso
poliki aritzen dira solasean eta ez ditut horren ondo
ulertzen. Ez didate errespetu handirik egia esan !
Gizonezko hauek ez dute oraindik edukazioa zer den
ikasi, belarritik belarrari aritzen baitira nire antzinean
hitz egiten.

Bakardadea gustuko dutenak ere badakit nire-
ganatzen. Magalean pausatzen zaizkit eta bertan
pasatzen dituzte hamaika ordu, nigandik gero eta
urrunago dagoen itsaso zabalari begira. Ez dakit,
beraien buruhauste pertsonalak argitzen dituzten edo
mundua konpontzerik izaten duten, baina hala balitz
hainbat hobe, asko poztuko nintzateke.

Badakizue getaiarrok, dagoeneko asmatuko
zenuten nor naizen, hemendik aurrera beraz, koniu
handiz ibili nire aurrean zer egin eta kontatzen duzuen.
Guztia ikusi eta aditzen baitut !!

Uhaina Atxotegi Alegria

josune urresti INKESTA

NOLA PASAKO TXUZU
SALBADORE FESTAK?

Alazne Iribar

Astelehenetik ostiralea lana
in biharko det baina halare
saiatuko nai astebukaeran
ahalik eta gehien aprobe-
txatzen. Astegunian nahiz
eta lana euki, Izada egun-
ian eta Salbadore egunian
bueltatxo txiki bat emanez
saiatuko nai konpartsa eta
Izada ikusten.

Mikel Olasagasti

Festak diala eta bakaziuak
hartuko txeu. Behin hori
ezkeo, gehien bat umien
gauzetan hartu biharko deu
parte. Hortikan aurrea
amonak umia gau batian o
hartuz geo zozer ingo deu.
Herriantzat ere zozer in
bihar dala ta, sozidadian
naonez, marmitako o
euskal jaian parte hartuko
deu.

Miren Etxabe

Aurten lasai -lasai, eguneko
festa ikusi eta gaua ere
pixkat aprotxetxatuaz
afaitxo bat o beste ingo
deu, baina umiakin, noski.
Guk kuadrilakin Salbadore
bezpera zelebratu izan deu,
baina aurten, haurdun
naonez ezingo det gauza

askoikan in.

Miguel Barreiros

Lana in biharko det baina
nola arratsaldez iten deten
goizeko partia aprobetxa-
tuko det. 9an gainea nere
urtiak dia eta orduan ere
zozer zelebratuko deu
parejakin afaitxo bat o ifiez.
Uain umiakin zaila deu
gauetan parranda haun-
dikan itia.

Artzape a?dazkama egiten dugunon
paﬁﬂﬂé |

gefariar guztizi

eta festab ondo pasalll

artzape@topagunea.com



ARGAZKI LEHIAKETA

Getarian |. Argazki lehi-
aketa egin da aurten, eta
lehenengoa izateko nahiko
arrakastatsua izan dela aitortu
behar dugu, getariarrek zein
kanpokoek hartu dutelarik
parte. Argazki guztiak bildu
ondoren, epaimahaia elkartu
zen: Arrate Albizu (Kultura bat-
zordeko burua), Ramon Serras
(argazkilaria), Txema Fernan-
dez (argazkilaria). Hauek aur-
keztutako argazki bildumak
banan-banan aztertu ondoren
sarituak honako hauek izango
zirela erabaki zuten.

ARGAZKI-BILDUMAK:
1.-saria:Josu Pérez Hernandez
(Urretxu); 2.-saria:  Jabier
Carballo Berazadi (Zumaia); 3.-
saria: |doia Gimenez Larrea
(Deustua).

AKZESITAK:"

M2Jose Bordagarai (Getaria);
Joseba Alberto Atxotegi (Ge-
taria); Asier Antomas (Ge-taria);
Arturo Rodriguez (Basauri).

Aipaturiko irabazle hauei saria
Salbatore jaietan emango zaie.

Batzuen poz ikaragarria
eta besteen ftristura, eta
ez da gutxiagorako ere.
Gaur egun babes o-
fizialeko etxe bat to-
katzea, loteria tokatzea
bezala da, eta izena
eman zutenen zerrendak
ikusi besterik ez dago.
Eskaera handia dago eta
horrek begibistan jartzen
du era horretako etxe
gehiagoren beharra.
Getarian aurten
babes ofizialeko 12 etxe-
bizitza egin dira, hauen
zozketa uztailaren 10ean
izan zen eguerdiko ha-

mabietan Udaleko Batzar

LOTERIA TOKATZEA BEZALA

Aretoan. Zozketa emo-
zionantea izan zen eta
malkoren bat edo beste
ere ikusi ahal izan genu-
en. Eta ez da ez gutxi-
agorako! 17 milioi
(102.172 euro inguru)
balio duen 90 metro ka-
rratu dituen etxe bat,
garajea eta ganbarare-
kin, eta igogailua behetik
hasi eta ganbararaino.
Zozketa honetan zori-
oneko suertatu zirenak
honako hauek izan ziren:
Aintzane Adrian, Ifiigo
Aizpurua, Jose Ignacio
Aranguren, Jose Luis
Aranguren, Francisco

Zozketa Udaleko Arelo Nagusian egin zen.

Javier Caballero, Xabier
Castillo, Jon Elizegi,
Dorleta Ibarbia, Mike!
lllarramendi, Estibaliz
Larrafiaga eta Ifak
Mondragon.

Hurrengo egunean hau-
en guztien aurpegietan
irribarrea ikus zitekeen:
batzuk oraindik ez zuten
sinesten. Bestalde, zorie
hori izan ez zutenen
artean aurpegi ftristeak
somatzen ziren. Baina
esperantza ez dute
oraindik galdu, Babes
Ofizialeko etxeak egiteko
proiektu gehiago omen
daude etal

Q] 9’

Malkorbe hondartzako aldapean norabide bakarra jarri dute.

Datorren urtean

Elkanok bere tripu-
lazioarekin  Getariako
portuan lehorreratze-

rakoan eta bere lurra
besarkatzerakoan
nahiko lan izango du
bere herria ezagutzen.
Agian, moilan marraztu
dituzten marra urdin
horiek arrotz egin eta
bere itsasontzia hartu
eta berriro munduari bira
ematera abiatuko da,
nork daki!.

Aurtengoan OTA zer-

bitzua dela eta aldkaeta
ugari egin dituzte portu-
an. Orain arte ez bezala,
aurtengoan CINTRA en-
presak hartu du bere
gain zerbitzua hau eta
aldaketa ugari egin ditu
gainera. Batetik, getari-
arra izan edo ez, denok
ordaindu beharko dugu
parkatzeagatlk. Bestetik,
moila goitik behera
urdinez margotu dute
aparkatzeko eremuak
egiteko. Eta azkenik,

ARROPA BILKETARAKO
ZERBITZU BERRIA

Urola Kostako Udal Elkarteak
eta Ollberri Kooperatiba enpre-
sak arropa biltzeko bi
edukiontzi jarri dituzte Urola
Kosta osatzen duten herrietan.
Getarian bata, Harritarten, eta
bestea, Balentziaga kalean
jarri dituzte.

Erabilitako arropa biltzeak
onura ekologiko eta eko-
nomikoak dakartza eta beti ere
zaborra gutxitzen laguntzen
du. Edukiontzi hauetan
edozein motako arropa utz
daiteke, baita oinetakoak ere.
Egokiena arropak zakarrak
jasotzeko plastikoetan sartuta
botatzea da.

Malkorbe hondartzako
aldapean ncrabide ba-
karra jarri dute.

Langilegoari dagokio-
nez, CINTRA enpresak
hau guztia zuzentzeko

lau getariar kontratu
ditu, beste urteetan
baino lau langile gutxia-
go.

Agian datorren urtean
Elkanok bere itsasontzia
moilan sartzeagatik
OTA ordaindu beharko
du. Ez du ,ez, kabreo
makala harrapatuko!

Mahasti

Tabeins

Pintxoak, ogitartekoak
Kazuelitak eta Plater konbinatuak '

Tel.: (+34) 943 899 100 Fax:(+34) 943 899 101 indaux@indaux.com
'INDUSTRI AUXILIARRAK (INDAUX), S.A. SAN PRUDENTZIO, SIN. 2[1808 GETARIA
APDO. 132. E-20800 ZARAUTZ (GIPUZKOA)

Elkane, 10 - Getaria - 943 140 906

artzape@topagunea.com




Jose Agustin Larranaga:
“Uste det danborradakin gehiena

disfrutatzen duna ni naizela”

Festetako danborraden doinu eta burrunbak baten batei zozer eskertu bihar baildin
badio, gizon hori, Jose Agustin da. Beai esker bizi-iraun du danborradak zahar eta gaztien art-
ian. Aktiboa bere buruakin eta beregain hartzen ditun konpromezu guztiakin, eta ondorioz,
besteei ere eguneroko zereginetan aktibo izatea animatzen txu. Getaiar polifazetikoa inondik
inondik ere : kirolzalia, ikasle amorratua, eliz-gizona...Azken honetan, kristautasunaren bidi-
an, kristau “txarra” dela ere aitortu diu. Nolanahi ere, Getaiko memoria kultural eta his-
torikoan ezinbesteko erreferentzia.

2002ko Uztaila



Getaian noiz aitu zian au-
rrenengo aldiz danbor soi-
nuak?

Aurrenengo danbo-
rrada 1977. urtian in tzan.
Garai hartan, San Anton
Eguna eta Arrantzale Eguna
lotuta zaben, eta San Anton
eguna astelehena izanik eta
Arrantzale festa jaia, bi egun
hauek lotzeko gau bat hartzia
pentsatu zan, eta orduan hasi
ginan bi aste edo lehenuo
danborrada preparatzen. Or-
duan aurrenengo danborrada
hura, batez ere, soziedade
mailan in gendun, eta gehien
bat, momentu hartan gaz-
tienetakuak gu ginalako sortu
zan. Marifielak elkartia 1972.
urtian sortu zan, gauza berri-
ak egiteko ilusiuakin, eta bost
urte beranduo in tzan aurre-
nengo danborrada. Qinarria
Marinelak elkartiana bazan
ere, beste elkartientzat ere
ireki in tzan nahi zunak parte
hartzeko.

Noiztik zea danborradako
zuzendaria eta nola gogo-
ratzen tzu zuzentzeko ma-
kila aurrenengo aldiz hartu
zifiun momentua?
Hasieratik. Aurrenen-
go danborrada nik zuzendu
nun. Hasieran, Santi Petro-
lero hasi zan, baina aita
hiltzia gertatu zitzaion aste
hartan. Hori hola, geo azke-
nengo bi edo hiru egunetan
ni hasi nitzan. Beraz, hasie-
ratik ni izan nai zuzendaria.
llusio haundiakin
akordatzen nai aurrenengo
momentu hartaz. Oso berezia
izan tzan. Batetik, nik
dakitela, Getaian aurretik ez
tzan befie danborradik in.
Aurrenengo hura gauez in
{zan eta gainea danok 25
urtetik 45 urte bitarteko jendia

gifian. Bestetik, zea gertatu
zan, guk jai gauian jo eta hu-
rrengo asteartian, lkurrifia
legalizatu zan, eta hori hola,
1977ko eneruan 19an, Ge-
taiko aiuntamentuan lkurrifia
aurrenengo aldiz danbor
soinuekin igo zan.

Noiz arte segi zun
Marifnela elkarti-
ak sortutako dan-
borradak?

“1977ko Ze
eneruan 19an,
Getaiko aiunta-

mentuan lkurrifa
aurrenengo aldiz

Jakintza eskolai eskatu
genizkion. Geo, bi edo hiru
urtetan arrantzale jantziakin
ere in tzan eta azkenian
83an hasi ginan hemengo
erropakin, koloretako ixale-
kuakin da.

esanahi
daka danbo-
rradak? Non-
gua du jato-
rria?

Danbor soi-

danbor soinuekin

Marifielakin bi edo
hiru urte in geni-
tun. Geo, ondoren,
85. eta B86. urtian gazte
mailan in tzan eta hau ere
seituan galdu, eta orduan
umiakin hasi gifian. Bada-
kizu, hasierako ilusiua haun-
dia da bafia geo bukatu iten
da. Geo Txerun sartuta neo-
lako, 76an Txerun esku geatu
zan, jarraipen bat emateko.
Akordatzen nai gainea aurre-
nengo aldiz Txerukin in gen-
dunian ez ginakaula ez erro-
pik eta ez izer, eta Donostiko

artzape@topagunea.com

igo zan.”

nua nik beti
elkarrizketa bat
bezela entendi-
tu det. Alde batetik, danbo-
rrak gauza bat espresatzen
du, eta bestetik, egurrak, ba-
rrilak, beste gauza bat.
Berez, danborradaren ha-
siera hori da. Danborradak
Donostian du jatorria, Fran-
tziako militarrak Urgullen
danborra jotzen tzuen eta
behian, herrian, zibilak ur
ontziekin erantzun iten tzio-
en. Hortik sortu zan danbo-
rradako soinu hori. Azkenian

fondoko musika da, barrilen
eta danborren arteko elka-
rrizketa bat.

Esan bihar da dan-
borrada Euskal Herriko ohi-
tura dala. Aragoi eta Levante
aldian ere iten txue, baina
denak tipo bateko danborrak
dia. Hemen, elkarrizketa
mouan, Euskal Herrian ba-
karrik.

Danbor soinuen erreper-
toiuan Praileburu,
Txeru etab. Getaiko soinu-
ak txeu. Zeinek sortu edo
moldatu zitun?

Gu hasieran Donos-
ticko betiko doinuekin hasi
gifan: Diana, Tatiago, Hiria-
rena... Donostiako martxa ez
deu befe jo, beti errespetatu
izan da ez jotzia, Donostiako
egunian jotzeko ohitura
dalako. Getaian hasieratik
Alba deitzen dana jo izan da.
Berez Zaragozako jatorria du,
baina nik beti entzun izan det
festetako dianan jotzen eta
guria bezala deu. Geo,

Gure



ondoren umien danborradak

aurrea in tzunian, Xabier
Eganak beste hiru o lau pieza
sortu zitun: Retreta, Gazte
Alaiak, Praileburu eta Gure
Txeru. Eta hauek dia umien
danborradan bereziki getaia-
rrak dianak eta beti jotzen
txeunak. Gora Elkano ere jo
izan da, baina behin bakarrik,
Elkanoren lehorreratze egu-
nian. Geo goiko danbo-
rradan, San Juan dantza ere
jotzen da San Juan gaua
dalako. Baina berez, getai-
artzat ditugunak Alba, Gure
Txeru, Retreta, Praileburu eta
Gazte Alaiak dia.

Danborradako zuzendari
bezela, umiakin iten tzu
lana, eta askotan lan hori
ez da errexa. Nola mol-
datzen tzea?

Gaixki ez det befie
pasa. Nik uste, nahiz eta dan-

borrada festetan ordubetez
jo, umien festa entsaiotik has-
ten dala. Polita da umientzat
festa 20 egun lehenuo hasten
dalako eta entsaiota etortzen
dianian ondo pasa eta disfru-
tatu iten duelako. Nik ez det
pretenditu befie umiak on-
duegi jotzia, etzat inporta,
saiatzen naiz ahalik eta
onduen jotzia, eta orduan,
batzutan pipertu, aurpegi
seriua jarri edo haserretu
ingo nai, baina enai ondo
jotzea juten, baizik eta disfru-
tatzea. Nere ustez, bai ume
eta bai heldu mailan zenbat
eta onduo jo, gehio disfru-
tatzen da, seirotasun batekin.
Baina gaixki ertentzen bada
uste det garrantzik ez dakala
eta inportantiena ondo pasa-
tzia dala.

24 urte hauetan umiak asko
aldatu dia. Difentzi handia

al dao lehengo umien eta
uainguen artian?

Bai, nik uste det umiak uain
txikio diala. Ez dakit zeba,
baina lehenoko aldian uain-
guak umeo dia. Pentsatzen
det uain eta leheno edade
berdinakin hasiko ziala.
Baina, lehengo umiak helduo
zian eta bestetik, iruitzen tzat
garai hartan umiak musi-
karako belarri hobia zakaela.
Eta alde horretatik, lehengo
umiak hobeto moldatzen
tzian.

24 urte hauetan izango zu
anekdota o bitxikein bat
komentatzeko.

Ume mailan ez da-
kat. Nere anekdotak guraso
mailan pasa zazkit. Akorda-
tzen nai, urte batian ama bat
etorri zitzatela, esanez, bere
semiak sei urtekin ezin tzuala
jo eta beste ume batzuk eda-
de horrekin jotzen ai ziala,
eta aber noletan zan hori. Nik
esan nion befie ume bati
eniola karnetik eskatu eta

Festetako danborrada.

eniola befie eskatuko, eta
gurasuak jakin bihar tzuela
ume batek jotzia bazakan o
ez. Orduzkeo, ume harek
danborrik jo ez, eta gutxienez
15 urtian ama harek etzian
hitzik in, uain bai, eh!

Beste batian, nere-
tzako 0so emozionantia izan
tzana, aurrenengo urtetan
ama bat danborrada bukatu
eta dirua eman nahian ibili
zan, eskerrak emateko bere
semiak danborra jo zula ta.
Garai hartako hogei duro
eman nahi zizkian eta nik
ezetz esan nion. Nik gustora
jotzen nula, disfrutatzeko. Eta
hori egia da: uste det danbo-
rra jotzen gehiena disfru-
tatzen duna ni naizela.

Datorren urtian danborrada
aurrenengo aldiz in tzala
25. urteurrena izango da.
Nola gustatuko litzazuke
zelebratzia?

Nik uste Txeru aldetik mezi
izango lukela zozer itia. Ez
dakit, igual umiena berezia in

2002ko Uztaila



11 .- artzape

o bestela polita izango litzake
uain arte danborradan parte
hartu duen guztiai eskeintzia
danborradan ateatzeko au-
kera. Uain gurasuak dian
hoiek, 66an jaiotako ondo-
rengo guztiak. Ez ume
mailan, baizik heldu mailan.
Jende asko bildu leike urte
asko dianez, baina nola
denak ez dian etorriko, 60-70
pertsona bildu ezkeo holako
berezi bat ingo nuke. Hori
polita izango =zan, eta he-
mendik, rebista aprobetxa-
tzen det jendia animatzeko.

Danborradai uztekotan o-
men tzea. Egia al da? Zaila
izango da zure mailako
direktore bat bilatzia.

Bai, nik uste... aurten 56 urte,
hemendik bi urtea 58 eta geo
60. Nik uste det erretiratzeko
garaia dala. Baina nik ez det
nahi bukatu atzetik inor ez
bado eta pena ematen dit
umiak ez jotzia danborrada.
Halare, ez det ikusten nere
burua 60 urtekin danborrada
dirijitzen, nahiz eta leheno
baino pazientzi gehio euki.
Komeni da ibili diazenen
artetik bi o hiru pertsonen ar-

tian kargu hori hartzia eta diri-

jitzia. Ni prest eongo nitxake
atzetik beai launtzeko. Azken
finian saiatzia da. Nik uste det
danborrada oso polita dala
eta mezi du horrek segitzia.
Uain, hori, aber zein ani-
matzen dan.

Danborradaz aparte gauza
askotan ibilia zea: munduan
zehar, elizai lotua... Bizi izan
txuzun esperientzi dane-
tatik zerrek bete xu gehie-
na?

56 urtekin, azkenian dana
istori bat da eta gauza
bakoitza bere garaian iten da.

Egia da ni sal-
tsa askotan
sartu naizela,
batzutan nahi
gabe, bultza
eta bultza, tira
eta tira eta
azkenian hor.
Bai deporte
mailan, arrau-
nian, pelotan,
eleizan... Baina
halare nik
esperientzi po-
litak euki txut 3.
mundura jun
naizenian. Ez
det ahaztuko
bene, 88.urteko azaruak 15a,
Yanomami tribuakin eon
nitzanian Amazonia puntan.
Esperientzi hura betiko da,
ikustia tribu bat uain dala bi
mila urte bezela bizi dala;
hori izugarria da. Uain dala
zazpi urte ere Ruandan eon
nitzan eta esperientzi hoiek
betiko dia. Han leno bezela
bizi dia, ez due izer ezautzen.
Baina momentu honetan,
gehiena betetzen ditena kris-
tau bizitza da. Uain herriz
herri ibiltzen nai parrokitan
helduai eta gaztiai otoitz iten
erakusten, eta nei gehiena
betetzen ditena hori da: kris-
tau izan nahia, nahiz eta kris-

artzape@topagunea.com

Jose Agustin pelotako ekitaldi batean. Aldamen

fau txarra izan.

Gauza asko in txuzu. Ze
geatu zaizu iteko edo pendi-
ente?

Nik beti ate guztiak irekiak
dazkat, itxiak ezerrei ez. Urte
askotan beti gauzak ondo
planifikatzia gustatu izan tzat ,
baina horrek ez du izertako
balio. Esateko, pelotaria enai
izan befie, baina garai batian
uain Segundok iten txun
lanak iten nitun, umiakin da.
Inportantia da bizitzai irekia
eotia eta izaten diazen dei
hoiei batzui bai esaten eta
bestiai ez, eta etortzen dana
etortzia. Uain pixkanaka
gauzetatik borratzen ai nai,

,Uictor Bordagarai eta Iturbe.

eta Getalan geatzen ai nai,
kanpoko gauzak uzten.

Nik nere partetikan usten det
gauza gehienak in txutela,
gauza asko bai behintzat, eta
jendiai eskatuko nioke par-
tizipazio gehio eukitzia he-
rriko gauzetan. Nik ikusten
det jendia oso pasibua dala.
Ez det ikusten etorkizun bat
alde horretatikan. Zenbat
pasa dia tanborradatik, zen-
bat guraso dabe Txerun, zen-
bat kostatzen da junta direk-
tibua betetzia. Nik Txerun 7
urte segido in nitun, eta
gainea harrapatu gendun

Ikastola eta Nazioala juntatu
zianeko urtia. Txeruk hor ere
parte haundia izan tzun.




UZTAILA GRISEZ JANTZI DA

Girisa. Ezkontzarako traje
batentzako elegantea izan daitekeen
kolorea. Getarian modan jarri da grisa
uztailean, gehiegi agian, egun gehiene-
tan kolore hau aukeratu baitu zeruak.
Udak berezkoa duen urdin kolorea,
beste zeregin batzuetan dabil aurten:
moila eta moilara iristeko errepideak
‘apaintzen”. Artzapetik begiratuta
behintzat, zeozerk atentzioa ematen
badu moilan, hainbat marra urdinek ale-
gia, udan gaudeneko seinaletako bat,
eta noski, itxuraz, kotxeek txukun egon
behar dute aparkatuta. Datozen uda
guztietarako formula egokia asmatuko
ote dute oraingoan?

Aurreko urtean ordea, beste
hainbat gauzek iragartzen ziguten udan
geundela: grisa ez zegoen hain modan,
gorria eta urdina gehiago. Uztailean,
aste batzuetan moila biluzik egon arren,
ederki asko janzten zen berehala bapo-
reekin eta hauek ordurako ekarritako
atunarekin. Arrantzaleak pozik atuna

.

Artzapeko Giroa igande eguardi

buztanetik helduta etxeruntz. Aurpegian
kolore gorria, ez ordea lotsarena, eguz-
kiak berak emandakoa hainbeste lan
egin ondoren. Aurten berriz, hori guztia
hankaz gora egon da hasieran behin-
tzat. Atunari kosta egin zaio ur hotzeta-
ra egokitzen eta badirudi oporrak Irlanda
aldean hasi dituela, halere, uste baino
azkarrago azalduko da gure artean. Ez
ote da izango behintzat arrazoirik alarma
pizteko? Gainera, askotan gertatu den
bezala, Salbatoreak eta gero ederki
asko daki azaltzen antxoak Kantauriko
uretan. Halere, getariar askoren
burukomina izan da hilabete hasierako
asteetan behintzat atun ezaren kontua,
eta zer esanik ez arrantzaleen fami-
lientzat. Sal-batoretako marmitako
txapelketarako or-dea, izango da nahiko
atun, baietz!

Udak, ordea, kolore grisaz gain,
zorionez, beste hainbat kolore ezberdin
erakusten ditu Getarian. Pozgarriak
diren koloreak. Lotsati xamar azaldu di-

renak baina hor daudenak urtero: eguer-
di eta gauetan, poz-pozik joaten naiz Ar-
tzapera. Egun pasa etorritako jendearen
tripa soinuak isildu egiten dira terraza
eta jatetxeetako arrain eta txakolinaren
kolore biziekin, Getariako udako marka
propioa. Abuztuan, ordea, marka honek
ea uztaileko markak hausten dituen.
Egia esan, ez da lan zaila izango ikusi-
takoak ikusi ondoren. Artzapeko ikuski-
zun gastronomiko honetan, dena dela,
argi foko batzuk oraindik ez dira piztu:
Estherren heladeria enblematikokoak
aldegia. Ezin esan Artzapeko uda berdi-
ana denik hori gabe.

Turismo bulegoa gogor ari da
kolore grisari aurre egiten. Egun pasa
datozen guztiei, udan, Getariako abani-
koa zabala eta aberatsa ondo erakus-
ten. Alfer xamarrak direnei gainera, bi-
zikletak alokatzeko aukera ere eskeini
die, moila eta alde zaharraz gain, ingu-
ruko auzo, txoko eta koloreak pedalekin
bada ere deskrubitu ditzaten. Batzuek
ordea, badirudi ez dutela inoiz
ikasiko: “Ricard” edatea hainbeste
gustatzen zaien horiek berehala
bixitatzen dute he-rria: autobusez
iritsi moilara, bi pauso eman
Elkano kalean eta Kale Nagusian,
denak batera sartu lehenengo
harrapa-tzen duten kumunera eta
agur, benur! Ez ote dira denak
horrelakoak izango behintzat!

Asko guztatzen zait uda Geta-
rian. Menu tentagarria eskaintzen
du. Ama Birjinako moilara noa
aspaldiko partez sanbullak egit-
era. Bien bitartean, bertatik
pasatzen doazenei, euro txanpon
batzuk uretara botatzeko
eskatuko diet. Zergaitik galdetzen
badidate, galtzen ari den ohitura
bat dela erantzungo diet. Antiajo
eta aletarik gabe, baina zeozer bil-
duko dut, eta bildutako hori, Pia-

Piara botako dut, bestaldean txistua
ederki jotzen duen horrek ikusi gabe. Ixil-
ixilik, Karmengo Ama Birjinari gauzatxo
bat eskatuko diot: ostadarreko kolore bizi
eta politenekin zipriztindu dezala uda
hau behar den bezala eta behar den
neurrian.

Ama Birjinako moilan ez zeuden
neska mutilak udako monitoreekin ikusi
ditut kalean, beren dutxa partikularra
hartzen. Hauek, behintzat, era batera
edo bestera, ederki aprobetxatzen dituz-
te udako oporrak. Paretik pasata, bat
baino gehiagori entzun diot: “kriston
goguak zazkatek festetako”. Kalean go-
ra segita, taberna barruan txikiteoan
dauden gizon kuadrila bati berriz, zera
entzut diot: ‘baina nola patuko deu ba
getaiarrak mollan aparkatzegatik!”. Ka-
lean behera berriz, gazte kuadrila:
‘pentsatu biharko deu ba non enkargatu
mahaia festetako, no?”. Terrazan ese-
ritako emakume kuadrila bati, aldiz:
‘Aiama, baina ez al litxakinan ba oain-
dik!, ba nei hori esantziane!” Getariako
udan tipiko eta topiko diren esaldiak.

Asko gustatzen zait, bai, uda
Getarian. Menu osoa probatzea zail xa-
marra izaten den arren, batzuetan nahi-
koa izaten da entranteekin edo zizka-
mizkekin bakarrik. Ahal bada, probatu

Herrian ere ibili dira kanpotz

bigarren platerak ere. Uda hasi besterik
ez da egin eta horren lekuko Salbatore
Deuna dugu, dagoeneko ate joka
baitaukagu, eta aurten, gonbidatu berezi
batzuk ekarriko ditu berarekin, eta ez
naiz ari urtero fetxa hauetan ikusten ditu-
gun Arginano, Toshack edo Clemen-teri
buruz, bai zera, hauek beti azaltzen dira
menuan. Horiek baino exotikoagoak dira
aurten ikusiko ditugunak... Aiama! honek

kotileoen atala dirudi.

Beno, uste dut Jhon Travolta eta
Olivia Newton Jhon Salbatore egunean
azalduko zaizkigula, ondoen dakitena
egiten. Noski; dantza. Ez huts egin gero
zita martxoso, alai eta dibertigarri honi!
Hor bai ikusiko ditugula kolore ezberdi-
nak, irudimen handiz landu-tako eta kon-
binatutako estiloarekin. Getariarrok
berezkoa dugun estiloarekin.




HAIZEAREKIN JOLASEAN

Uda urtaro aproposa izaten da itsas kirol
batzuk ikasteko, eta baita praktikatzeko ere. Kirol
horien artean bela dago.

Orain dela aspaldi hasi zen bela ikastaroa
Getarian. Eta badirudi urtero antolatzen jarraituko
dutela, jendearen parte-hartzea nahiko ona delako.
Aurten ordea, uztailaren hasieran hasi behar zuen
ikastaro honek, baina inor apuntatu ez zenez, 15ean
hasi zen. Zergatik ote da? Beste urtetan jendez
nahiko ondo ibili baita. Getariako belako irakaslea
den Ifigok adierazi digunez, honen arrazoia eguraldia
izan daiteke, aurtengo uda oso eskas baitoa eta jen-
deari apuntatzea gehiago kostatzen zaio.

lkastaroa 20 ordukoa da. Goizean talde bat
dago 6 pertsonez osatua eta arratsaldez berriz 7.
Parte-hartzaile gehienak haurrak dira, baina hala ere
3 heldu daude.

Bela ikastaroko lehenengo egunean teoria
pixkat ikasten da, hau da, bela-ontzia montatzen ikasi, =
timoia nola erabi-li ...eta ondorengo egunetan ika- Ikasteakligoirakslearekin, beraren esanak betetzen.
sitakoa praktikan jartzen dute itsasoan. Baina egia
esan behar bada, normalean ikasitakoa praktikan
jartzen denean ikasten da. Eta seguru gaude ikasleek ez
dutela batere gaizki pasatzen!

Belan ibiltzeko ordea, behar-beharrezkoak dira bal-
dintza batzuk ikastea, esaterako eguraldia, itsasoa nola

daigoen... Itsasoak ez du indartsuegi egon behar eta ezta
haizeak ere.

Haur batzuk apuro pixkat ere pasatzen omen dute.
“Normalean ez da inongo arazorik egoten, baina hala ere
ikastaroa hasi genuen aste horretan haur bat
haize dexente zegoen egun batean beldurtu
egin zen eta horren ondorioz ikastaroa utzi egin
zuen”, adierazi zigun IRigok. Oro har hau-
rrek oso ongi pasatzen dute.

Baina dena hemen ez da bukatzen. Udan,
iniziazio-kurtsoa egoten da. Eta udazkenean
eta neguan, Getariako ‘“kostabela” elkarteak
antolatuta lturzaeta Herri Eskola, Orokieta
(Zarautz) eta Milagrosa (Azpeiti) deporte esko-
larra antolatzen dute. Eta gero neguan, igande-
tan, 12 haur entrenatzen dira hilabetean behin
belen arteko estropadak egiteko. Euskal Herri
osoan egiten dituzte estropadak: Hondarribian,
Gasteizen, Nafarroan, Getarian,... ltsasoa ez
dagoen leku horietan lakuetan egiten dituzte.

Ez da era txarra neguan ondo pasatzeko eta
ongi aprobetxatzeko. Baina ez neguan bakar-
rik, hor duzue aukera paregabea udaran ere
ongi pasatzeko eta ez asperizeko. Seguru gus-
tatzen zaizuelal!

Teorian ikasitakoa praktikan jartzen ari dira haurrak.

Getarian udan aukera ederra izaten dugu kirola
egiteko, bai bela, bai surfa, baita piraguismoa ere.

Abuztuak 3an, larunbata, aukera berri bat izango
dugu, aurten egingo baita Getariako |. Salbatore bia-
tloia. Hori igeriketa eta korrikan datza. Biatloiari
hasiera eguerdiko 12:00etan dikean emango zaio.
Igeriketan 500m egin ondoren, eta oraindik indarrak
geratzen badira, parte-hartzaileek 3,5 km korrika egin
beharko dute herrian zehar. Ez dute sasoi makala
izango horra aurkezten direnak!

Biatloian parte hartu nahi dutenek 16 urte baino
gehiago izan beharko dute eta izena emateko aukera
udaletxean izango dute. Beraz, badakizue, apuntatu
nahi baduzue hasi entrenatzen herrian eta itsasoan 4
km egiteko,

Biatloia prestatzen hasteko, baita ere, aukera
paragabea izan daiteke uztailak 31n ospatuko den
trabesia. Getariatik Zarautza egin beharko baitute ige-
rian parte-hartzaileek.

Zarauzko Kirol Elkarteko igeriketa taldeak anto-
latzen duen trabesia honek aurten XXXll.edizioa
beteko du.

Beraz, animo parte-hartzaile guztiei festetarako
forman egon behar baital

HALTEROFILIA
BERDURA PLAZAN

Urtero egiten da halterofilia erakustaldia eta
txapelketa gure herrian. Aurtengoa X. edizioa izan da,
eta hori, uztailaren 20an berdura plazan egin zen,
eguraldiak ez baitzuen lagundu.

Parte-hartzaileak Zarauzko Kirol Elkarteko 5 kide
izan ziren. Beraien indarrak eta abileziak ikusteko au-
kera izan genuen herriko plazan. Ez dute sasoci txarra
ez! Entrenamendu askoren ondorioz lortu dutena izan
da.

5 parte-hartzaileren artean onena Jon Mendizabal
izan zen 70,03 punturekin, bigarren Patxi Hernandez
53,12 punturekin, hirugarren Borja Bravo 52,67 pun-
turekin, laugarren Ivan Quintana 52,31 puntukin eta
azkenik, bosgarren postuan Alvaro Cambero 41,58
puntukin.

X. Halterofilia Txapelketa berdura plazan egin zen

artzape@topagunea.com



LIBURU ETA D[SKO AZOKA

Uda ez da izaten benetakoa Txeruren disko eta liburu azokarik gabe Beti bezala Ka¥e Nagusuan para—
da kultural bikaina eglteko aukera. Aurten gainera, nobedade eta guzti. “Artzape” aldizkariko zenbaklren ba‘l
_ '_faita baduzu Gure Txeru arduratuko da horrela izan ez dadin. Aldizkariaren stand propio bat jarr: da oramarte 2
= qure topagune partlkularrean kontatu ditugun istorio guztiak ondo gordeta izateko. & :

: Gure “ zorion agurrak" ataleko norbaiti zeozer erregalatu nahi badiozu adlbldez ez pentsatu bl aldlz eta
= Ieglozu lelta Gure Txeruren azokari. Irudian duzun anderefioak gusto handiz atendltuko zartu :

 FESTAUSANA

 Tintalekuan danbor soinuak,

~ Kiroldegian 60.hamarkadako,

: ';"_'er'ri'tmoak -gafajé'.'eta--lokaléfén =
' karrekobqak eglteko mailu eta =
herramsenta hotsa Sumaizen

da _n‘olabal_t f_e‘sta u‘s_aln_a-_hem'a n_.

' Gero eta'.g:u:txiiégo:-fal'ta g e

alaitasuna, parregurea,

natura.. Elementu hauek guztiak elkarrekin

artzape@topagunea.com

Tripa ondo beteta

“Tripa ondo beteta” atal berria dugu. Bertan, bi
hilean behin, herriko jatetxeetan, etxe bakoitzak duen
plater berezia edo espezialitatea eskeiniko dugu.

Lehenengo bisita Txoko erretegian egin dugu, eta
bertakoek eskaini diguten plater goxo eta elegantea
*Entsalada epela” izan da. Udako gau edo eguardi bero
batean, albarifio botila baten laguntzaz jateko aproposa,
ezta?

Entsalada epela: Letxuga, endibiak eta erromolatxa
ondo zatitu. Gero, ganbak, langostinocak, legatza eta
almejak paelan salteatu eta saltsa hori aprobetxatuz
ozpina eta gatza gaineratu. On egin

Osagaiak: endibiak, erremolatxa, letxuga gorria (lolo),
legatza, ganbak, langostinoak, almejak, gatza, ozpina
eta olioa.

Txoko errelegiak

Udako lehiaketa

GETARIAKo GUETARIA

Zein urtetako programak dira goiko hauek?

Asmatzaileari bi liburu eta disko bat erregalatuko dizkiogu. Bidali zuen erantzunak abuztuareni5a baino lehenago, Kale
Nagusia 1era edo Txeruko buzoian utzi.

19 - artzape

ZIGOR SAIZAR
Irakaslea

NIRE LAGUN POETARI

Orain arte lerrootan izkiriatzeko aitzakia narrazio baten irakurketa izan dut, dela ele-
berria, ipuina edota kronika: txoko honetara idazle ezagun eta ez hain ezagunen idazlanak eka-
rri ditut eta nire asmoa inoiz ez da izan kritika egitea, ez baitut ene burua kritikotzat hartu seku-
la, lan hori ni baino jantziagokoei baitagokie. Aitzitik, irakurle soilaren talaiatik egin ditut
gogoetak, beste edozein irakurlek egin zezakeen modura, baina nik liburua irakurri ondoren
egindako burutazioak papereratzeko parada izan dut (badakizu, aldizkariko lagunekin ditudan
entxufeak) eta atsegin handiz luzatzen dizut zuri ere, irakurle, nahi duzun kuartila irakurri eta
zure paranoiak plazaratzeko gonbita (entxufeak nire kontu).

Baina oraingo honetan, gonbita erakargarri horretaz gain, badut beste proposamen
ukaezin bat zuretzat: udako berotasunak jota edo (eguraldiaren laguntzat ez behintzat: Pello,
non sartu zaigu Lorentzo?) odola borbor jarri eta nerabezaroan nuen sormen poetikoa azaleratu
zait. Ez uste, ordea, Bergerac-keko Cyranoren antzera arituko naizenik olerkiak han eta hemen
idazten (berak adinako sudurra badut, baina gaitasunik ez). Lan horretan zeu jarriko zaitut,
irakurle maite, atrebentzia ez bada, eta beldurtu ez zaitezen modu dibertigarri eta ludiko batez
murgilduko gara poesiaren uretan. Bi modu aukeratu ditut ur eder hauetan igeri egiteko: lehenen-
goa hemen behekoa duzu, Joxean Artzeren poema zoragarria, bertan ditugun herriko festetan
papertxo batean idatzita eramateko bitxia, eta ligatu nahi dugunean, ttak, poltsikotik atera eta errezitatzekoa. Ez dizu huts egi-
nen, zin degizut, eta eskerrak emango dizkidazu. Has zaitez, beraz, boligrafo gorria hartu eta zenbakiak lotzen. Batetik seira
kontatzen badakizulakoan nago.

2213 AINAR
Sarean leiho

Juan Kruz lgerabide
Alberdania 1994. urtea

92 orrialde

Bai, bai, moztu lasai marratxotik eta era-
man poltsikoan badaezpada, inoiz ez

“Txorimaloak inguruko guztiak
besarkatuko lituzke;
Txoririk ttikiena ere ez
datorkio, ordea,
ez debalde, ez musu truke.

artzape@topagunea.com

baita jakiten noiz izango den une magiko
hori.

Bigarren moduan, bertsolariei bezala,
neuk emango dizut olerkiaren hasiera
eta zeuk bukatu beharko duzu. Hasiera
hau haiku bat da, J. K. Igerabidek hain-
batetan landu duen olerki forma, eta
margolariak bere koadroan margotzen
duen pintzelkada lez, idazlearen barne
sentimenduaren isla izango da, zertzela-
da bat, usain konkretua, bi pertsonen
arteko begirada gurutzaketa, azal
ezberdinen arteko ukitua. Nahi adina
haiku bila ditzakezu Igerabideren libu-
ruetan, eta hauetako bakoitza zure oler-
ki propioa sortzeko akuilu bilakatuko
zaizu. Horra hor neronen aukera, gus-
tuko baduzu emaiozu amaiera irudimen
pixka bat erabiliz.

Beno, txorimaloaren partez besarkada handi bat guztioi, ah, eta ez pentsa nire
aholkuak musu truke aterako zaizkizuenik, dozena bat eurorekin Gure Txeruk antolatzen
duen liburu azokan liburu bat erosi beharko duzue eta. Ez izan xurra eta nirekin kito egin-

» go duzu. Ondo pasa festak!



Ez, ez! argazkian ageri odiren
martxoso horiek ez diva Brasildik eto-
rritako mulata edo mulatoak . Ezta
gutxiago ervel Getariarrak
dira guztiak eta martxa eta
wmorea ez dute falta
behintzat!
“Mami el wegro esta

rabtoso, quiere bailar con-
migo y decirselo a su
papt...”, “sanlba Brastl, la,
La, La, la...” qogoratzen al
a8, 3 . A zarete ervitmo haweRin?
‘i. %, e ' Sanbake  kowpartsan
E& .'i atera zirew hervitarvak behintzat ziwr
F(, akordatzen direla.

Sanbakoe Ronpartsa 1986. eta
1987 urteetann egin zen Salbatore

festetan. eta bi. egun hatietawn,
GetariaRo Rale eta baztervak Brasilgo
inauteritako lkolove, erritmo eta

maglaz bete zivew.

Aurtengoan eve Lzango da feste-
tan kowpartsa, &0. hamarkadako
ervitmoak tzango ditugu eta egumno-
tan burw-belarrl ari diva prestatzen .
Animo guztiol!




IRATI AZKUE
lkaslea

AINGERUEN BIMAS ERUENBIEA!

Pl

ingeruak nolakoak diren galde egin dio haur

batek bere amari. Amak barre egin du

berekiko, haurraren ez jakintasuna dela eta,

honek bai baitaki, aingeruek, sexurik ez eta
forma edo itxura zehatzik ez dutela; aingeruak
sortzez dira aingeru eta ez dira ikusi behar, sentitu
baizik. Gustora esango lioke umetxoari bizi garen
gizarte honetan, aintzatetsita dauden aingeruak ez
direla benetakoak. Egiazko aingeruak oharkabean
azaltzen dira gure bizitzan, goxo eta xamur
bilakatzen dute gure ingurua. Baina aingeruak
hegoak dituzte, ez dira leku finkoan egotekoak,
nomadak dira hauek izatez eta guk uste ez
dugunean, hots, espero ez dugunean alde egiten
dute. Norberak bere bizitzan zehar ezaguturiko
aingeruk bakarrak dira norberarentzako, bereziak,
gureak, nahiz eta agian hil ondorenean ere haien
presentziarik ez sumatu (heriotzera arte izango
baita gizakia berekoia!).

Ama hau guztia pentsatzen ari den bitartean,
semea erantzunaren zain du, Enaitzek benetan jakin
nahi baitu nolakoak diren aingeruak. Ama horretaz
konturatu bezain laster, semea eskutik heldu eta lei-
horaino gerturatu du. Horrela mintzatu zaio: begira
seme, aingeruak zeruan ikusten dituzun hodeiak
bezalakoak dira. Konturatzen bazara, maitia, hodei
guztiak ezberdinak dira elkarrekiko. Batzuk handiak
dira, potxolo-potxoloak, kolore anitzekoak, batzuk
ilunagoak, beste batzuk argiagoak, forma
ezberdinez osotzen dira eta batzuk urrunago daude
beste batzuk baino. Aingerutxoak ere horrelakoxeak
dira eta horrelaxe ibiltzen dira, batzuetan gugandik
hurbilago eta beste batzuetan gugandik urrunago.

Haurrak, zur eta lur, hodeiei so egiten die eta
lehenago eskeini ez dien denbora ematen die hauek
miresteko. Bat-batean, Enaitz, hodeiak etengabe
mugitzen ari direla konturatzen da eta egindako
aurkikuntza amari plazaratzen dio. Amak, orduan,
irrifarre batez haurtxoari esaten dio aingeruak ere ez
direla geldirik egoten. Aingeruak, uneoro harantz eta
honantz ibiltzen direla gure inguruan, baina askotan,
ia beti, gu ez garela konturatzen hain presentziaz.

Horrela amak hantxe utzi du umea leihotik

begira; kotoi itxura duten aingeruei begira. Oraindik
ere sinistu ezinean eta barneratu ezinean amak esan

artzape@topagunea.com

berri diona, leihotik haratago bere ingurura begira
jartzen da ia aingerukirik topatzen duen. Beste alde
batetik, Ixiar, ama, bere logelara joan da eta bertako
leihoa zabaldu du. Semeari esandakoa bergogoratu
du berriro ere eta bere gomutetan barneratu da. Eta
orduan, orduan konturatu da bere inguruan
aingerutxo mordoa dabilela jira eta buelta, batzuk
berarengandik urrun egiten dutenak hegan eta beste
batzuk gertu-gertutik, hala nola, bere semea.
Aingerua sortzez dela aingeru eta ezaugarri sin-
tetikorik ez du onartzen eta bere buruari galde egin
dio, irrika puntu batekin, ea bera ere aingeru izan
zitekeen edo aingerua zen norbaitentzat!

Leihoak zabaldu ditu eta arnas hartu du
sakon. Berak erantzun ezinezko galdera jaurti dio
bere buruari. Horren inguruan ez arduratzea eraba-
ki du eta hodeiek egindako bideari jarraitu dio begi-
radarekin. Nora ote doaz? Non desagertuko dira?
Halako batean, karrika, Enaitz gerturatu zaio eta
jolastu nahi duela esan dio, edo gose dela, edo ogi-
tartekoa nahi duela, ... gutxienekoa da Enaitz zer-
gatik gerturatu zaion jakitea, berdin dio hori Ixiarri,
bere aingerutxoa bere ondoan baitu, oso gertu.
Honako aingerutxoa txikia, jostalaria eta jakin minez
beteriko aingerutxoa da.

Amak ez dakien arren, haurra saiatu da
aingerutxoak aurkitzen baina ez ditu topatu. Bai, oso
bereziak izanen dira ditxosozko aingerutxoak, baina
bateren bat topatu nahi duzunean, ez da bat bera
ere agertzen. Behin denbora bat igarota aspergarri
egin zaio leihotik begira egotea eta amarengana
joan da ogitarteko eske, horrenbeste denbora zeru-
ari so egiteak gosea sortu diolako.

Enaitzek jakingo balu ordea, urrutira joan
gabe bera dela bere etxeko aingerutxorik ederrena
eta biziena ez luke sinistuko. Bilaka jarraitu behar ez
duela, ezagutzeaz gain, aingeru baten sentipenak
eta bizipenak baiditu,nahiz eta oraindik ere horretaz
ohartzeko gai ez izan.

Konturatuko al da inoiz aingerutxorik benetan
bera badela aingeru? Nik aitortzen dizut irakurle, zu
bazarela norbaiten aingerutxo eta zuk baduzula
inguruan aingeru bat baino gehiago. Hala izan bedi
laguna, barkatu, hala izan bedi aingerutxo.

UZTAILEKO AGENDA '

“KONEKTA ZAITEZ” interneteko ikasgela
ibiltaria.

Non: Herriko frontoian

Ordutegia: 10etatik 2etara

Antolatzailea: Eusko Jaurlaritza (“konekta zaitez”
kanpaina)

Gure Txeru Elkarteak antolatuta
“LIBURI ETA DISKA AZOKA™

Noiz: Uztailaren 20tik abuztuaren 18ra.
Ordutegia: astelehenetik ostiralera 6etatik 9etara,
eta asteburuetan 12etatik 2etara eta Getatik 9etara.

“PANTZARI TXIKI EGUNA™

11:00etan: partehartzailei ongietorria.
12:00etan: dantzarien ekitaldia herriko kaleetan.
17:00etan: Alardea

Antolatzailea: Gure Txeru Elkartea.

“XXKII. TRABESIA™

Getariatik Zarautza igerian.
Antolatzailea: Zarauzko Kirol Elkartea ( igeriketa
taldea).

“SALBATORETAKO I. BIATLOIA”

Ordua: 12:00etan
Non: Dikean

UDA 2002: bela, piraguismoaq, surfa, igeriketa,
tenisa, hondartzako boleia.

Informazioa eta izen-ematea: Udal bulegoetan eta
Liburutegian.

“SAL A lE

/

“Festen hasiera™”
buruhaundi eta erraldoiak, izada, orkestra...

“Salbatore Eguna”
Diana, Meza Nagusia, Alkatearen aurreskua,

konpartsa, orkestra...

“Euskal Jaia”
Trikitilariak, sagardo jaia, atun- jana, Trikiti
Txapelketa, erromeria...

FES RS %JJZ”

| Getariako Bandaren kontzertua, su artifizialak,

“Haurren eguna”
Haur parkea, txaranga, tanborrada,
dantzaldia... -

“Gazteen eguna” .
Goitibehera, herri bazkaria, kontzeﬁuak

“Koadrilen eguna”
VI. marmitako txapelketa, herri bazkaria,
Jolasak, kontzertua...

2002ko Uztaila



telefono interesgarriak

Udal bulegoa..............943896024 Liburutegia.........coevreiennne 943896147
Baya. i dsnmmg 943140190 Anbulatorioa........ccccvein 943140653
E-mail:..udala@getaria.org Turismo bulegoa.............. 943140957
Kiroldegia................... 943140432 BolKa. . o i 943140441
Kirol-portua................. 943580959 Getariako txakolina.........943140383
Taxiak: SOSdeiak .ot an e 112
Segundo......c...civiiueinin 607720242 Kofraia. v v st 943140200
BOBO T L 607403498 ARTZAPE ALDIZKARIA ..943140301
Udaltzaingoa............... 943896146

zaintzako farmaziak

abuztua

1ean Fuldain, Barrenetxea
2an Fuldain, Uranga

3an Fuldain, Otafio, Azaldegi
4an Fuldain, Azaldegi
Sean Mutiozabal (z), Lasa
6an Mutiozabal (z), Lasa
Tan Mutiozabal (z), Lasa
8an Mutiozabal (z), Lasa
9an Mutiozabal (z), Lasa
10ean Mutiozabal (z), Lasa
11an Mutiozabal (z), Lasa
12an Fuldain, Azaldegi
13an Fuldain, Barrenetxea
14an Fuldain, Uranga
15ean Fuldain, Mutiozabal
16an Fuldain, Mutiozabal
17an Fuldain, Ajuria, Iriarte
18an Fuldain, Iriarte

19an Otarfio, Barrenetxea
20an Otafio, Uranga
21ean Otafio, Azaldegi
22an Otafio, Zulaika

23an Otafio, Iriarte

24an Otafo, Uranga
25ean Otarfio, Uranga
26an Ajuria, Olaizola

27an Ajuria, Azaldegi

28an Ajuria, Zulaika

29an Ajuria, Iriarte

30ean Ajuria, Uranga

31an Ajuria, Mutiozabal

helbide eta
telefonoak

Fuldain, Elkano kalea, 1. Getaria.

Tel.:943140441

Barrenetxea, Gipuzkoa kalea,
17. Zarautz . Tel..94383239
Uranga, Zigordia kalea, Zarautz.
Tel.: 943134019

Olaizola, San Frantzisko, 19.
Zarautz Tel..943133814

Azaldegi, Urdaneta kalea, 8.
Zarauiz Tel.:943133183

Zulaika, Bizkaia kalea, 41.
Zarautz. Tel.: 943133994
|Iriarte, Zinkunegi kalea, 5.
Zarautz. Tel..943132983
|Otafio, Eusebio Gurrutxaga, 4.
Zumaia. Tel.;943861104
Ajuria, Harategiko kalea, 6.
Zumaia. Tel..943861304

Mutiozabal(z), Alai auzategia z/g
Zumaia. Tel.;943860022

Mutiozabal, kale Nagusia, 12.
Zarautz. Tel.:943832970

Lasa, Herriko enparantza, Orio.
Tel.:943830936

autobusen ordutegia

Zumaia - Getaria Getaria - Donostia Donostia- Getaria Getaria - Zumaia

06:30 18:30 06:40
07:00 19:00 07:10
07:30 20:30 07:40
08:00 21:00 08:10
08:30 21:30 08:40
09:00 (23:00) 09:10
09:30 (00:00) 09:40
10:00 (01:00) 10:10
10:30 (02:00) 10:40
11:00 (04:00) 1:10
12:00 (05:00) 11:40
12:30 12:10
13:00 12:40
13:30 13:10
14:00 13:40
14:30 14:10
15:00 14:40
15:30 15:10
16:00 15:40
16:30 16:10
17:30 16:40
18:00 17:40

18:10
18:40
19:10
19:40
20:40
21:10
21:40
(23:10)
(00:10)

(01:10)
(02:10)
(04:10)
(05:10)

7:30 18:00 07:40
8:00 18:40 08:20
B:30 19:00 08:35
B:40 19:30 09:20
9:00 19.40 09:35
9:30 20:05 10:20
10:00 20:30 10:35
10:40 21:00 11:35
11:00 21:30 12:20
11:30 22:15 12:35
12:00 22:30 13:20
12:30 (00:00) 13:35
13:00 (01:00) 14:20
13:30 (02:00) 14:35
14:05 (04:00) 15:20
14:30 (05:00) 15:35
15:00 (06:00) 16:20
15:30 17:20
15:40 17:35
16:30 18:20
17:00 18:35
17:30 19:35

20:20
20:35
21:20
21:50
22:20
23:10
23:20
(00:50)
(01:50)
(02:50)
(04:50)
(05:50)
(06:50)

Begoiia Arrieta
Abuztuak 11

| Begnﬂa Iturralde
| Uztailak 31 i

T

Axut Etxegoien
Abuztuak 5

I P T W AT TR

orlonak Glroa--.
o kamarera o-
enaril Muxuak, |
Haritz eta Giroa-
o] lankideen
artetik. '

EZc:rlonai-': eta" Surfista onenar
onena opa dizu-- ‘zorionak!  zur
| gu. Eqgun on batL'famma eta Gi
‘igaro ezazu. Zu- roako lagunen
Ire familia. | partetik.

Erun Ortiz | Nalara Etxegoien | Gorka Bordagarai

Abuztuak 22 Abuztuak 22 Abuztuak 24
T 1 Zorionak 21 urte|
| Zorionak Erun! | Zorionak San .m : rtei
} beteko dituzu-;
| Zure pastelen Anton errete- |

: - | lako zure neska |
gikoen parteliki o, \agunen par-

eta ondo Pasa@’etik. Ondo pa-|

~sal I
g

| zain egongo ga-
| ra. Ondo pasal
- Zure lankideak | egunal

Aitor Beloki
Abuztuak 31

. Mikel lllarramendi |
Abuztuak 29

Agustin Ezenarro
Abuztuak 27
Bada garala pa- i Abuztuan 22 ur-lv Zononak A[torl
. rrandak alde ba-| te egingo txuke-| Ondo, ondo pa-.
| tea utzi, ezkon-i'i!' lako, zorlonak' sa hire eguna
. du eta umiak eta ondo pasal hire launen

. eukitzeko. Zori-' hire eguna. Hire partez.
onak zure lau-! launak eta fami-,

' nen partezl

" likoen partez.

- Beltzez daudenak:Larunbat, igande eta jaiegunetan.
‘Normal daudenak: astelehenatik ostiralera.
‘Kursibaz daudenak: larunbat lanegunetan.
-(Parentesian daudenak): larunbat gauetan



Getariako tabernarien
partetik, zorionak eta
ondo pasa

OSTOLERZN

EDARITEIA

plq;ter konbmatuak

Moy —— ———
~ e o RPN
= g™

Elkano 17. Tel.: 943 140 952 Elkano,33 Tel:943 140214

!’mtxo berezlak

Pintxoak, ogitartekoak
Kazuelitak eta Plater konbinatuak

|kano, 10 - Getaria - 943 140 906

Kale Nagusia, 9 Tel.: 943 140 113

*Pintxo eta bokata ezin hobeak
*Eguneko menuak
*Asteburuetan menu bereziak

PCLE]L & NA

ETARIR 2535787

gu taberna

‘Plater konbinatuak
‘Bokatak _
‘Pintxo goxoen aukera

. Kale Nagusia, 24 - GETARIA - Tel.:943 14




